
Alþingi ályktar að fela ríkisstjórninni að láta undirbúa fyrir næsta þing frum-
varp að nýjum lögum um stéttarfélög, vinnudeilur og kjarasamninga.

Greinargerð.
Þegar lokið var hinni víðtæku kjarasamningagerð í febrúar síðastliðnum, virt-

ist það einróma álit þeirra, sem að samningunum höfðu unnið, að nauðsyn væri
að finna aðra hentugri leið til samningagerðar. Síðan hefur það svo komið i ljós, að
niðurstaðan að því er varðar kaup og kjör er í heild töluvert önnur en ætlast var
til við undirskriftir. Það samkomulag, sem ríkisstjórnin gerði við Alþýðusambandið
um mesta hlutfallslega hækkun lægstu launa, hefur alls ekki verið haldið í reynd.
Launþegasamtökin, eða sú forusta þeirra, sem kallast Alþýðusamband íslands, hefur
alveg misst þessa samningagerð úr höndum sér. Það, sem átti að vera heildar-
samningar, hefur alls ekki orðið það.

Þetta, sem nú hefur verið rakið, ern raunar nóg rök fyrir því, að knýjandi
nauðsyn sé að setja nýja grundvallarlöggjöf um vinnudeilur, kjarasamninga og
slfkt. Þeim málum verður að skipa á þjóðhollari og lýðræð'islegr i hátt en nú er
í reynd.

Einn höfuðgalli á núverandi ástandi er sá, að ýmiss konar smáhópar geta farið
í verkfall einir sér og stöðvað þýðingarmikinn rekstur og látið mikil verðmæti
fara forgörðum. Það skiptir þjóðarbúskapinn í heild ekki miklu, þó að fáeinum
mönnum sé ofborgað i hlutfalli við aðra. Stundum er því freistast til að gera það
heldur en þola langvinna stöðvun og stórkostlegt tap. Stundum hafa einstakir smá-
hópar brotist þannig út ill' hinu almenna kerfi, ef svo má segja. En það koma alltaf
nðrir á eftir, sem telja sig geta gert rökréttan samanburð við þá, sem á undan fóru.
Aður en varir er greiðslugetunnt ofhoðið. Og þá er þetta ekki lengur neinn gróði
fyrir launþega.

Hér er vitanlega ekki timabært að ræða mikið um það, hvernig hin nýja vinnu-
málalöggjöf ætti að vera. Lægi það ljóst fyrir flm., kæmi hér vitanlega frv. að
nýrr! vinnumálalöggjöf, en ekki þáltill. ÞÓ þykir við hæfi að nefna hér hugmynd,
sem taka bæri til athugunar. Hún er sú, að launþegasamtökin finni launahlutfall
fyrir starfshópa sína. Sú skipan yrði gerð innan starfsstéttanna sjálfra að bestu
manna yfirsýn. Starfsfólkið it þjóðarheimilinu kæmi sér saman um það, hvernig
bæri að skammta og launa hverjum og einum.

Þetta kann að virðast djarfur draumur og vonlaust, að allir verði ánægðir i
fyrstu. En hverjir eru ánægðir í dag? Hver telur núverandi ástand gallalaust? Gæti
ekki samningsgerð starfshópanna sjálfra innbyrðis verið betri en það handahóf,
ójöfnuður og deilur, sem nú tíðkast?

Stéttarfélögin íslensku hafa mikið vald í reynd, og það er gott hjá öðru verra.
En þau hafa takmarkaðar skyldur gagnvart þjóðfélaginu. Löggjöf fyrri tíma þráaðist
við að játa vald þeirra. Hins gamla viðhorfs gætti enn, þegar þau voru viðurkennd
af illri nauðsyn sem löglegur varnaraðili stétta sinna aðeins. Nú er það eitt í sam-
ræmi við líðandi stund að gera sér ljóst, að þau eru ráðandi afl, ætla þeim beina
þátttöku í stjórn og þróun kjaramála og fela þeim vitandi vits ábyrgð og skyldur
sem öllu valdi verða að fylgja.


